
1. ՆԵՐԱԾՈՒԹՅՈՒՆ  

Ինկուբատորների գործունեության սույն ուղեցույցը (այսուհետ՝ Ուղեցույց) հիմնված է 

Եվրոպական միության ֆինանսավորմամբ իրականացվող «Կառուցողական երկխոսության 

հանձնառություն» ծրագրի (այուհետև՝ Ծրագիր) շրջանակներում հաստատված 

ինկուբատորների ռազմավարության վրա և նախատեսված է Ծրագրի շրջանակներում 

գործարկվող ինկուբատորների աշխատանքների արդյունավետ կազմակերպմանը:   

Ծրագիրն իրականացվում է «Իրավաբանների հայկական ասոցիացիա» ՀԿ-ի կողմից` 

գործընկերներ̀  «Ագորա Սենթրլ Յուրոփ» ՀԿ-ի (Չեխիա), Ժողովրդավարական կրթության 

հայկական կենտրոնի (ՍԻՎԻՏԱՍ), Մարդկային զարգացման միջազգային կենտրոնի, ՓՄՁ 

համագործակցության ասոցիացիայի և Հայաստանի համայնքների միության հետ 

համագործակցությամբ: Ծրագիրը ֆինանսավորվում է Եվրոպական միության կողմից: 

Ինկուբատորները իրենց գործունեությունը կազմակերպելու են 2 փուլով, յուրաքանչյուր 

փուլում ինկուբատորներ կգործարկվեն 25 (հնարավորության սահմաններում այն կարող է 

ավելանալ մինչև 35) տեղական ՔՀԿ-ների համար, 1 տարի ժամկետով: Առաջին փուլը 

մեկնարկելու է 2018թ.-ի փետրվարի 1-ին: Իրավաբանների հայկական ասոցիացիան, ՓՄՁ 

համագործակցության ասոցիացիան, Ժողովրդավարական կրթության հայկական կենտրոն 

(ՍԻՎԻՏԱՍ) կազմակերպությունը, Հայաստանի համայնքների միությունը և «Ագորա Սենթրլ 

Յուրոփ» ՀԿ-ն կնշանակեն փորձագետներ, որոնք հանդես կգան մենթորների կարգավիճակով և 

մենթորների խմբի համակարգողի հետ համատեղ կմշակեն Ինկուբատորների 

գործողությունների դետալային պլանը և ժամանակացույցը, ինչպես նաև անհատական 

ռազմավարությունն ու պլանը Ինկուբատորների անդամ յուրաքանչյուր ՔՀԿ-ի համար:    

Հարկ է նշել, որ առաջին փուլի ինկուբատորների գործարկմանը նախորդել է 

փորձագետների և ինկուբատորների համակարգողների հնգօրյա ուսուցում, որն անցկացրել են 

«Ագորա Սենթրլ Յուրոփ» ՀԿ-ի փորձագետները։  

Ինկուբատորների առաջին փուլի իրականացման չորրորդ ամսին կկայանա երկրորդ 

ուսուցում/քննարկումը, որի շրջանակներում կքննարկվեն քաղված դասերը, առկա 

մարտահրավերները: Ինկուբատորների երկրորդ փուլը կմեկնարկի Ծրագրի երկրորդ տարվա 

երկրորդ կեսին՝ 2018թ. հունիսին, որը նույնպես նախատեսված է 25 (հնարավորության 

սահմաններում այն կարող է ավելանալ մինչև 35) տեղական ՔՀԿ-ների համար։    

2. ՄԵՆԹՈՐՈՒԹՅՈՒՆ  

Ծրագրի շրջանակներում մենթորությունը գործընթաց է, որի ընթացքում կայացած և 

հեղինակություն վայելող անձինք ուսուցանում են, խորհուրդ են տալիս, ուղղորդում և 

հնարավոր են դարձնում այն ՔՀԿ-ների կազմակերպական և մասնագիտական զարգացումը, 

ովքեր համարվում են իրենց հովանավորյալները (մենթիները): 

Ծրագրի շրջանակներում մենթորը հավասար կամ համարժեք դիրք ունեցող անձ է, ով 

ստանձնում է ՔՀԿ մենթիի (protégé-հովանավորյալ, սան) հովանավորությունը, աջակցում է 

նրան և աշխատում նրա հետ՝ օգնելով զարգացնել ՔՀԿ-ի ներքին և արտաքին 

կարողությունները, կայուն հիմքեր ստեղծել ՔՀԿ-ի կայունությունն ապահովելու համար, 

տրամադրում է մասնագիտական այլ օժանդակություն:  

Ծրագրի շրջանակներում մենթին ՔՀԿ-ի ներկայացուցիչ  է,  ով ձգտում է ՔՀԿ-ի 

կազմակերպական կարողությունների զարգացման, կատարելագործում է իր մասնագիտական 

հմտությունները, պատրաստ է իր երկարամյա իր հարուստ մասնագիտական փորձը, 

գիտելիքները, կարողություններն ու հմտությունները փոխանցել իր գործընկերների և 

պատրաստակամությամբ ընդունում է մենթորի ուղղորդումը նկատառումները ու 

խորհուրդները: 

Ծրագրի շրջանակներում մենթորային հարաբերություններն օգնող-օժանդակող 

հարաբերություններ են, որոնք ուղղված են՝ բացահայտելու ՔՀԿ-ների կարողությունները, 

զարգացնելու վերջիններիս նվաճումներն ու ձեռբերումները։ Մենթորությունը ներառում է 

զգացմունքային և հոգեբանական աջակցություն, կարիերային և մասնագիտական զարգացմանը 

վերաբերող ուղղակի օգնություն և դերային մոդել: Այս հարաբերություններն ենթադրում են 

ուղղակի համագործակցություն մենթորի և մենթիի միջև: 

Ծրագրի շրջանակներում մենթորության նպատակը.   Կոալիցիաների ստեղծման և 

զարգացման, փաստարկված քաղաքականությունների մշակման, հանրային 

վերահսկողության/մոնիթորինգի, քաղաքականությունների մշակման գործընթացում 

Կառավարության և ՏԻՄ-երի հետ կառուցողական մասնակցության/երկխոսության 

ուղղություներով, ինչպես նաև ծրագրի թիրախային 9 ոլորտներում ՔՀԿ-ների մասնագիտական 

գործունեության բարելավումն ու զարգացումն է` պրակտիկ գործիքների փոխանցումը՝ փորձ 

ունեցող և հաջողությունների հասած մասնագետների աջակցությամբ: 

Մենթորը ինկուբատորի գործունեության ողջ ընթացքում կանոնավոր կերպով 

աջակցություն է ցուցաբերում ՔՀԿ-ին, որը ներառում է գործունեության թիրախային 

ուղղություններով և ոլորտներում ուղղորդում, մասնագիտական գիտելիքների և 

հմտությունների փոխանցում, ՔՀԿ-ների կարիքների, հետաքրքրությունների ուսումնասիրում, 

օժանդակություն գործողությունների ծրագրերի մշակման և ռազմավարական նպատակների 

սահմանման ու իրագործման հարցերում: 

Գոյություն ունի մենթորության կազմակերպման հինգ եղանակ.  

- խմբային.   

- թիմային.  

- հավասարազոր.  

- էլեկտրոնային.  

- անհատական: 

Խմբային մենթորության դեպքում մենթորն ունի մի քանի ՔՀԿ-ներից բաղկացած խումբ և 

ներկայանում է որպես նրանց առաջնորդ՝ համաձայնելով պարբերաբար հանդիպումներ 

կազմակերպել նրանց հետ: Այս հանդիպումների ժամանակ մենթորը ներկայացնում է սեփական 

մասնագիտական փորձը, ձեռք բերած հաջողությունները, սովորեցնում մենթիներին 

կարևորագույն հմտություններ, կամ միասին մասնակցում են հետաքրքիր միջոցառումների: 

Թիմային մենթորությունը մի քանի ավագ մենթորների ներգրավվածությունն է մի քանի 

ՔՀԿ-ներից բաղկացած մենթիների խմբում: 

Հավասարազոր մենթորության պարագայում մենթին հնարավորություն ունի 

ներգրավելու և/կամ աջակցություն ստանալու ավելի քիչ փորձառնություն ունեցող երիտասարդ 

մենթորից: Վերջինս իր հերթին, անհրաժեշտության դեպքում, պետք է լրացուցիչ  

օժանդակություն ցուցաբերի մենթիին՝ պահպանելով իր դրական դերային կերպարը ավագ 

մենթիի մոտ: 

Էլեկտրոնային մենթորությունը հարաբերությունների այնպիսի ձև է, երբ մենթորն ու 

մենթին միմյանց հետ որոշակի պարբերականությամբ շփվում են էլեկտրոնային փոստի կամ 

սոցիալական ցանցերի միջոցով: Մենթորը համացանցի միջոցով մենթիին պետք է տրամադրի 

համապատասխան և ամբողջական տեղեկատվություն:  

Անհատական մենթորությունը մենթորության ավանդական ձևն է, երբ մեկ մենթորին 

կցվում է մեկ մենթի, և նրանք անընդհատ կապի մեջ են միմյանց հետ: Մենթորը տրամադրում է 

անհրաժեշտ տեղեկատվություն, քննարկվում են կարևոր հարցեր և տարվում է ուղղորդիչ 

աշխատանք:  

Մենթոր (փորձագետ) կարող են լինել  հետևյալ  անձիք՝ 

1) Քաղաքացիական հասարակության, միջազգային և արտասահմանյան 

կազմակերպությունների ներկայացուցիչները.  

2) ՀՀ կամ արտասահմանյան բուհերի, հետազոտական և գիտա-արտադրական 

կազմակերպությունների մասնագետները.  

3) ոլորտային փորձագետներ։ 

Ընդ որում, ինչպես նշվեց, նախատեսվում է ունենալ նաև Ծրագրի թիրախ 9 ոլորտների 

ոլորտային մենթորներ:  

Մենթորի ընտրության ընթացքում հաշվի են առնվում հետևյալ  չափանիշները` 

1) թիրախ ոլորտում ունեցած մասնագիտական փորձառնություն ու հաջողությունները.  

2) քաղաքացիական հասարակության հետ աշխատանքի փորձի առկայությունը. 

3) փաստարկված քաղաքականությունների մշակման ոլորտի աշխատանքային փորձը. 

4) հանրային վերահսկողության/մոնիթորինգի ոլորտի աշխատանքային փորձը,. 

5) ոչ առևտրային կոալիացիաների ստեղծման և զարգացման ոլորտներում 

աշխատանքային փորձը. 

6) քաղաքացիական հասարակություն-պետական մարմին/ՏԻՄ-երի հետ կառուցողական 

մասնակցության/երկխոսության ոլորտներում աշխատանքային փորձը: 

Ոլորտային մենթորի ընտրության դեպքում, բացի վերը նշված չափանիշներից, հաշվի է 

առնվելու է նաև կոնկրետ թիրախ ոլորտում ունեցած մասնագիտական փորձառնություն ու 

հաջողությունները:   

Մենթորը նշանակվում է և/կամ նշանակումը հաստատվում է Ծրագրի ղեկավարի 

կողմից:  

Ի՞նչ  է ակնկալվում մենթորից  Ծրագրի շրջանակներում.  

Մենթորը Կոալիացիաների ստեղծման և զարգացման,  փաստարկված  

քաղաքականությունների մշակման,  հանրային վերահսկողության/մոնիթորինգի,  

քաղաքականությունների մշակման գործընթացում Կառավարության և ՏԻՄ-երի հետ 

կառուցողական մասնակցության/երկխոսության,  ինչպես նաև ծրագրի թիրախ 9  ոլորտներում 

պետք է` 

1) խորացնի մենթիի պրակտիկ գիտելիքները, հմտություները և կարողություները թիրախ 

ոլորտների վերաբերյալ. 

 2) նպաստի մենթիի՝ ՔՀԿ-ների իրազեկվածության մակարդակի բարձրացմանը և 

կազմակերպական կարողությունների զարգացմանը` հաշվի առնելով յուրաքանչյուրի 

կարիքների առանձնահատկությունները. 

3) ձևավորի պատշաճ վարքագիծ, վարվելակերպ ու գործընկերական 

հարաբերություններ ՔՀԿ-ների մեջ. 

4) զարգացնի ՔՀԿ-ների նախաձեռնությունը, հմտություները և մասնագիտական 

ունակությունները. 

5) ՔՀԿ-ներին ուղղություն տա հետագա մասնագիտական և ոլորտային գործունեության 

վերաբերյալ. 

6) նպաստի ՔՀԿ-ների և ընդհանուր հետաքրքրություններ ունեցող անձանց և այլ ՔՀԿ-

ների միջև գործնական կապի հաստատմանը (օրինակ̀  ՀԿ ոլորտի փորձագետներ, այլ ՔՀԿ-ներ, 

պետական և ՏԻՄ պաշտոնյաներ, միջազգային կազմակերպությունների ներկայացուցիչներ, 

գործարարներ). 

7) աջակցի ՔՀԿ-ներին բացահայտելու նրանց հետաքրքրությունները, ինչպես նաև 

սահմանի գործունեության նոր նպատակներ և ուղղություններ՝ դրանք իրականացնելու համար. 

8) ՔՀԿ-ներին ներկայացնելով սեփական նվաճումները՝ նրանց համար ծառայի որպես 

հաջողված օրինակ. 

9) վեր հանի ՔՀԿ-ների իրական կարիքներն ու ակնկալիքները. 

10) աշխատի ՔՀԿ-ների հետ՝ օգնելով հասնելու իրական նպատակների իրականացմանը, 

առաջարկի լուծումներ. 

11) հանդիսանա հավաստի տեղեկատվության աղբյուր ՔՀԿ-ների համար. 

12) ոգեշնչի ՔՀԿ-ներին՝ բացահայտելու նոր հորիզոններ, ոլորտներ. 

13) տեղեկացնի մենթորների խմբի համակարգողին ՔՀԿ-ի հետ հարաբերություններում 

դժվարություններ ունենալու մասին: 

Մենթին Կոալիցիաների ստեղծման և զարգացման,  փաստարկված  

քաղաքականությունների մշակման,  հանրային վերահսկողության/մոնիթորինգի,  

քաղաքականությունների մշակման գործընթացում Կառավարության և ՏԻՄ-երի հետ 

կառուցողական մասնակցության/երկխոսության և ծրագրի 9  թիրախային ոլորտներից  իր 

գործունեության հիմնական ոլորտ(ներ)ում պետք է` 

1) խորացնի իր մասնագիտական գիտելիքները, ձեռք բերի անհրաժեշտ գործնական 

հմտություններ ինքնուրույն գործելու կարողություն, դրսևորի մենթորի հետ գործնական 

հարաբերություններ հաստատելու ձգտում. 

2)  կանոնավոր մասնակցի կազմակերպվող խորհրդատվություններին և այլ 

միջոցառումներին. 

3) հետևողականորեն կատարելագործի մասնագիտական գիտելիքներն ու 

հմտությունները, իրականացնի ստեղծագործական  և  հետազոտական աշխատանքներ, 

զարգացնի իր ՔՀԿ-ի կազմակերպական կարողություները, 

4) համագործակցի մենթորների և գործընկերների հետ՝ փորձի փոխանակման և 

մասնագիտական գործունեության արդյունավետության բարձրացման նպատակով, 

5) պահպանի Ինկուբատորների ռազմավարական պլանի և Ինկուբատորների 

գործողությունների պլանի և ժամանակացույցի դրույթները,  

6) քննարկի կարիքներն ու ակնկալիքները մենթորի հետ, պատրաստակամ լինի 

իրականացնելու  համաձայնեցված գործողությունները, 

7) հետևողական լինի առաջարկների և արձագանքների նկատմամբ, տեղյակ պահի 

մենթորին առաջընթացի մասին, 

8) հաղորդակցվի մյուս մենթիների հետ` անհրաժեշտության դեպքում հանդես գալով 

որպես տեղեկատվության աղբյուր, 

9) տեղեկացնի մենթորների խմբի համակարգողին մենթորի հետ հարաբերություններում 

դժվարություններ ունենալու մասին (մարզային համակարգողը Ծրագրի ղեկավարի հետ 

խորհրդակցելուց հետո, իրավասու է քննարկել մենթորին փոխելու հարցը և դրական արդյունքի 

դեպքում առաջարկել նոր մենթոր): 

Ինչպե՞ս կազմակերպել  առաջին հանդիպումը և ի՞նչ  հարցեր պատրաստել  

Մենթոր-մենթի առաջին հանդիպման ժամանակ նախ և առաջ կարևոր է ծանոթությունը, 

այսինքն՝ պատրաստելով մի քանի հարցեր՝ կարելի է դրանց պատասխաններից երկուստեք 

որոշակի պատկերացում կազմել միմյանց մասին: 

Ստորև առաջարկվում է հարցերի շրջանակ, որոնք կարող եք հղել առաջին հանդիպման 

ժամանակ: 

Մենթիների համար 

Ներկայացրեք Ձեր ՔՀԿ-ի գործունեությունը Կոալիցիաների ստեղծման և զարգացման, 

փաստարկված քաղաքականությունների մշակման, հանրային 

վերահսկողության/մոնիթորինգի, քաղաքականությունների մշակման գործընթացում 

Կառավարության և ՏԻՄ-երի հետ կառուցողական մասնակցության/երկխոսության, ինչպես 

նաև ծրագրի թիրախ 9 ոլորտներում:  

Որքա՞ն ժամանակ է գործում Ձեր ՔՀԿ-ն և ո՞րքան ժամանակ եք Դուք աշխատում այդ 

ՔՀԿ-ում:  

Ինչո՞վ է զբաղվում Ձեր ՔՀԿ-ն, և ունի՞ արդյոք գրանցած հաջողություններ: Խնդրում ենք 

ներկայացնել դրանք:  

Հաջողվո՞ւմ է Ձեզ ապահովել ՔՀԿ-ի ֆինանսական կայունությունը:  

Ի՞նչ մարտահրավերների եք հանդիպում Ձեր աշխատանքում և ինչպե՞ս եք դրանք 

հաղթահարում:  

Ինչպե՞ս կգնահատեք Ձեր ՔՀԿ-ի կազմակերպական կարողությունները̀  Կոալիցիաների 

ստեղծման և զարգացման, փաստարկված քաղաքականությունների մշակման, հանրային 

վերահսկողության/մոնիթորինգի, քաղաքականությունների մշակման գործընթացում 

Կառավարության և ՏԻՄ-երի հետ կառուցողական մասնակցության/երկխոսության և Ձեր ՔՀԿ-ի 

հիմնական գործունեության ոլորտներում: 

Որո՞նք են Կոալիցիաների ստեղծման և զարգացման, փաստարկված 

քաղաքականությունների մշակման, հանրային վերահսկողության/մոնիթորինգի, 

քաղաքականությունների մշակման գործընթացում Կառավարության և ՏԻՄ-երի հետ 

կառուցողական մասնակցության/երկխոսության ոլորտներում Ձեր թույլ և ուժեղ կողմերը, և ո՞ր 

ուղղություներում եք զարգացման կարիք նկատում: 

Ինչո՞ւ է Ձեր ՔՀԿ-ն ընտրել գործունեության հենց այդ ոլորտը:  

Որո՞նք են այն մյուս ոլորտները, որտեղ ևս կուզենայիք զարգացնել Ձեր ՔՀԿ-ի 

հմտությունները: 

Ինչպե՞ս եք ապահովում Ձեր ՔՀԿ-ի գործունեության թափանցիկությունը և 

հաշվետվողականությունը։  

Ի՞նչպես եք տեսնում Ձեր ՔՀԿ-ի զարգացման ուղիները̀  Կոալիցիաների ստեղծման և 

զարգացման, փաստարկված քաղաքականությունների մշակման, հանրային 

վերահսկողության/մոնիթորինգի, քաղաքականությունների մշակման գործընթացում 

Կառավարության և ՏԻՄ-երի հետ կառուցողական մասնակցության/երկխոսության 

ոլորտներում: 



«Կառուցողական երկխոսության հանձնառություն» ծրագիրը ֆինանսավորվում է Եվրոպական 
միության կողմից 

 

 Մենթորների համար 

Առաջին հերթին մենթորը ներկայացնում է որոշակի տեղեկատվություն իր անձի և 

փորձառության մասին, այնուհետև խնդրում է մենթիին ներկայացնել իր կառույցը կամ մենթիին 

է հղում իր իսկ կողմից պատրաստված հարցերը: Օրինակ. 

Ի՞նչ ակնկալիքներ ունեք ինձանից՝ որպես ոլորտային մենթոր:  

Ինչպիսի՞ օժանդակություն եք ակնկալում ինձանից և ինկուբատորներին 

անդամությունից:  

Ինչպե՞ս եք հասնում Ձեր ՔՀԿ-ի առջև դրված կանոնադրական նպատակներին, 

ռազմավարական ուղղություններին:  

Ինչպե՞ս եք վերաբերում Ձեր առջև ծառացած մարտահրավերներին և ի՞նչ եղանակներ 

կառաջարկեք դրանց լուծման համար:  



«Կառուցողական երկխոսության հանձնառություն» ծրագիրը ֆինանսավորվում է Եվրոպական 
միության կողմից 

 

3. ԻՆԿՈՒԲԱՏՈՐՆԵՐԻ ԳՈՐԾՈՒՆԵՈՒԹՅՈՒՆԸ  

Ինկուբատորների շրջանակներում ՔՀԿ-ները կծանոթանան Ծրագրի թիրախ 9 

ոլորտներում առկա հիմնախնդիրներին, իրականացված բարեփոխումներին, Ինկուբատորների 

ռազմավարությամբ նախատեսված գործողություններին, կցուցաբերվի մասնագիտական և 

տեխնիկական աջակցություն ՔՀԿ-ներին՝ վերջիններիս ներքոնշյալ 4 թեմատիկ 

կարողությունների զարգացման նպատակով.  

 Հանրային բյուջեների և քաղաքականությունների մոնիտորինգ, 

 Փաստարկված քաղաքականությունների մշակում, 

 Կոալիցիաների ստեղծում և/կամ զարգացում, 

 Հանրային քաղաքականությունների մշակման գործընթացում կառուցողական 

մասնակցություն/ երկխոսություն Կառավարության և ՏԻՄ-երի հետ։ 

Ընդհանուր առմամբ,  նախատեսված  է ինկուբատորների գործունեության հետևյալ  

սխեման.  

1 . ՔՀԿ-ների համար անհատական գործողությունների պլանի մշակում՝ ՔՀԿ-ի և մենթորի 

մասնակցությամբ 

ՔՀԿ-ների և վերջիններիս մենթորների հետ անմիջական աշխատանքների արդյունքում 

ՔՀԿ-ների համար կմշակվեն անհատական գործողությունների պլան՝ իրենց խնդիրներով, 

միջոցառումներով, ժամկետներ և պատասխանատու անձանցով ներառյալ։  

2 . Սեմինարներ-քննարկումներ,  վեբինարներ 

Կկազմակերպվի գործնական սեմինար-քննարկումներ, վեբինարներ Հայաստանի 

Ամերիկյան համալսարանի կողմից ՔՀԿ-ների համար անցկացված հավատարմագրային 

դասընթացի շրջանակներում ուսուցանված թեմաների պրակտիկ գործիքների կիրառման 

վերաբերյալ, որոնք ներառելու են՝ կոալիցիաների ստեղծումը և զարգացումը, փաստարկված 

քաղաքականությունների մշակումը, հանրային վերահսկողությունը/մոնիթորինգը, 

քաղաքականությունների մշակման գործընթացում կառուցողական 

մասնակցությունը/երկխոսությունը Կառավարության և ՏԻՄ-երի հետ: 

3 . Մասնագիտական քննարկումներ ծրագրի 9  թիրախ ոլորտներում 

Կկազմակերպվեն մասնագիտական քննարկումներ ՔՀԿ-ների հետ՝ ծրագրային 9 

ոլորտներում։ 

4 . Թեմատիկ և ոլորտային դասախոսություններ հրավիրված  դասախոսների կողմից  



«Կառուցողական երկխոսության հանձնառություն» ծրագիրը ֆինանսավորվում է Եվրոպական 
միության կողմից 

 

Հաշվի առնելով ինկուբատորներում հավաքված ՔՀԿ-ների գործունեության ոլորտները, 

կկազմակերպվեն թեմատիկ և ոլորտային դասախոսություններ՝ հրավիրված դասխոսներ 

կողմից։ 

5 . Անհատական և ոլորտային մենթորինգ   

ՔՀԿ-ների համար կկազմակերպեն անհատական մենթորինգներ, կանցկացվեն 

մենթորական նիստեր, կիրականացվի ոլորտային մենթորություն ինկուբատորների անդամ 

յուրաքանչյուր ՔՀԿ-ի համար։ 

6 . Անհատական այցեր և գործնական հանդիպումներ  

Կկազմակերպվեն անհատական այցեր և գործնական հանդիպումներ պետական և 

տեղական մարմիններ, հասարակական կազմակերպություններ, բիզնես 

կազմակերպություններ՝ ըստ ՔՀԿ-ների գործունեության ոլորտային ուղղությունների։ 

7 . Այցելություններ Երևան  

Մարզերում գործող ինկուբատորների անդամ յուրաքանչյուր ՔՀԿ-ների եռամսյա այցերի 

կազմակերպում Երևան, որի շրջանակներում ծրագրում ՔՀԿ-ների ներկայացուցիչները 

կայցելեն ծրագրի թիրախային ոլորտները համակարգող պետական մարմիններ, միջազգային և 

բիզնես կազմակերպություններ, հանրապետական նշանակության ՔՀԿ-ների գրասենյակներ: 

Այցերի ժամանակ մասնակիցները կհանդիպեն ղեկավար անձնակազմի հետ, կծանոթանան այդ 

մարմինների և կազմակերպությունների գործունեությանը, ոլորտներում առկա 

հիմնախնդիրներին և մարտահրավերներին, քաղաքացիական հասարակության հետ 

համագործակցության դրսևորումներին:      

8 . ՔՀԿ-ների հաջողության պատմությունների ներկայացում 

Կկազմակերպվեն ՔՀԿ-ների կողմից կերտած հաջողության պատմությունների 

ներկայացում և քննարկում  հետևյալ ոլորտներում. 

 պետական բյուջեի հատկացումների և քաղաքականությունների իրականացման 

մշտադիտարկում. 

 փաստարկված հանրային քաղաքականությունների վերլուծություն և մշակում. 

 կոալիցիաների կառուցում. 

 քաղաքականությունների շուրջ կառուցողական ու ռազմավարական 

փոխգործակցություն կենտրոնական իշխանությունների և տեղական 

ինքնակառավարման մարմինների գործընկերների հետ: 

 

9 . Իրավաբանական և հարկային խորհրդատվության տրամադրում 

ՔՀԿ-ներին կտրամադրվի անվճար իրավաբանական և հարկային խորհրդատվություն 

ոլորտային և հարկային օրենսդրության, և հատկապես, ՀԿ-ների ոլորտի վերջին օրենսդրական 

փոփոխությունների վերաբերյալ, այդ թվում նաև՝ ՀԿ-ների կողմից անմիջական 



«Կառուցողական երկխոսության հանձնառություն» ծրագիրը ֆինանսավորվում է Եվրոպական 
միության կողմից 

 

ձեռնարկատիրական գործունեություն իրականացնելու, կամավորության ինստիտուտի, 

պարտադիր աուդիտի և այլ կարևոր հարցերի իրավակարգավորումները:  

10. Այլ  տեղեկության տրամադրում 

Ինկուբատորների շրջանակներում ՔՀԿ-ներին անվճար կտրամադրվի 

տեղեկատվություն շահերի բախման, ազդարարման և այլ կազմակերպաիրավական և ՔՀԿ-

ների ներքին կարողությունների զարգացման ընթացակարգերի սահմանման, ֆինանսական 

միջոցների հայթահայթման վերաբերյալ, որոնց անհրաժեշտությունը հատկապես առկա է 

նորաստեղծ կոալիցիաների մոտ: 

11. Սոցիալ-մշակութային գործունեության իրականացում 

Կկազմակերպվեն սոցիալ-մշակութային միջոցառումներ, ՔՀԿ-ները ակտիվորեն 

կներգրավվեն հասարակական ոլորտի տարբեր աշխատանքներում,  կլինեն այցելություններ 

տարբեր մշակութային կոթողներ, ՔՀԿ-ների շրջանում կձևավորվեն ՔՀԿ արժեհամակարգային 

սկզբունքների նոր մոտեցումներ։ 

12. Գրասենյակից ,  համակարգիչներից  և համացանցից  օգտվելու  հնարավորություն 

Իրավաբանների հայկական ասոցիացիայի Երևանի, Գյումրու, Վանաձորի, Գավառի և 

Կապանի գրասենյակներում Ինկուբատորների անդամ ՔՀԿ-ները շաբաթական երկու անգամ, 

գրասենյակների համակարգողների հետ նախապես համաձայնեցված ժամանակացույցով, 

հնարավորություն կունենան օգտվելու գրասենյակի տարածքից և գույքից, համակարգիչներից և 

համացանցից:  

Տավուշի մարզի ՔՀԿ-ները հնարավորություն կունենան օգտվելու Վանաձորում գործող 

ինկուբատորից, Արագածոտնի ՔՀԿ-ները՝ Երևանի, Գյումրու և Վանաձորի ՔՀԿ-ների 

ինկուբատորներից՝ ըստ ՔՀԿ-ների տարածքային դիրքի, Վայոց ձորի ՔՀԿ-ները՝ Կապանի կամ 

Երևանի ինկուբատորից։  

13. Փոքր դրամաշնորհների տրամադրում 

Ինկուբատորների անդամ ՔՀԿ-ների համար Ծրագիրը հայտարարելու է փոքր 

դրամաշնորհային մրցույթներ: 

Փոքր դրամաշնորհային մրցույթների երկու փուլ կանցկացվի Ծրագրի 2-րդ տարվա 

ընթացքում: Յուրաքանչյուր փուլ կհայտարարվի համապատասխան ինկուբատորային փուլի 

իրականացման վեցերորդ ամսի ավարտին: 

Փոքր դրամաշնորհները կտրամադրվեն հիմնականում մարզային ՔՀԿ-ներին և ՔՀԿ-

ների կոալիցիաներին թիրախային ոլորտներում արդյունավետ հանրային վերահսկողություն 

իրականացնելու, փաստարկված հանրային քաղաքականություններ մշակելու, այդ 

նպատակներով տեղական կոալիցիաներ ստեղծելու և ՏԻՄ-երի/մարզային իշխանությունների 

հետ կայուն և կառուցողական համագործակցություն իրականացնելու նպատակով:  



«Կառուցողական երկխոսության հանձնառություն» ծրագիրը ֆինանսավորվում է Եվրոպական 
միության կողմից 

 

14.  Ամենամյա խրախուսում  

Ինկուբատորների շրջանակներում ՔՀԿ-ները իրենց գործունեության համար ամենամյա 

կտրվածքով «Կոալիցիաների ստեղծում և զարգացում», «Փաստարկված 

քաղաքականությունների մշակում», «Հանրային վերահսկողություն/մոնիթորինգ» և 

«Քաղաքականությունների մշակման գործընթացում կառուցողական մասնակցություն/ 

երկխոսություն Կառավարության և ՏԻՄ-երի հետ» անվանակարգերում կխրախուսվեն 

մրցանակներով: 

Ծրագիրը հնարավորություն կտա շփվել այլ մենթիների հետ ինչպես մարզային, այնպես 

էլ հանրապետական մակարդակով՝ Երևանում հանդիպումների ժամանակ:  

Բացի այդ, Ծրագիրը հնարավորություն կտա, որպեսզի յուրաքանչյուր մասնակից ՔՀԿ 

պատրաստի սեփական տեսլականը, պատկերացնելու համար, թե ի՞նչ հաջողությունների է 

ուզում հասնել և՛ ծրագրի ընթացքում, և՛ (օրինակ) 3 տարվա կտրվածքով̀  Կոալիցիաների 

ստեղծման և զարգացման, փաստարկված քաղաքականությունների մշակման, հանրային 

վերահսկողության/մոնիթորինգի, քաղաքականությունների մշակման գործընթացում 

Կառավարության և ՏԻՄ-երի հետ կառուցողական մասնակցության/երկխոսության 

ոլորտներում:  

 



«Կառուցողական երկխոսության հանձնառություն» ծրագիրը ֆինանսավորվում է Եվրոպական 
միության կողմից 

 

4. ՔՀԿ  ԻՆԿՈՒԲԱՏՈՐՆԵՐՈՒՄ  ԾՐԱԳՐԻ ԹԻՄԸ  

 

Սույն ուղեցույցով նախատեսված ՔՀԿ ինկուբատորներում իրականացվող 

աշխատանքներում ներգրավվելու են ՔՀԿ-ների և ՔՀԿ-ների կոալիցիաների ղեկավարները, 

տեղական, միջազգային, ինչպես նաև «Ագորա Սենթրըլ Յուրըփ» չեխական ՀԿ-ի 

փորձագետները։ Որպես հրավիրված մասնագետներ և դասախոսներ հանդես կգան պետական  

ու տեղական ինքնակառավարման մարմինների, միջազգային և հասարակական 

կազմակերպությունների, բիզնեսի ներկայացուցիչները, անկախ փորձագետները: Հրավիրված 

մասնագետները և դասխոսները ինկուբատորների հետ համագործակցելու են հասարակական 

հիմունքներով:  

 

5. ՔՀԿ-ՆԵՐԻ ԻՆԿՈՒԲԱՏՈՐՆԵՐԻ ԷԼԵԿՏՐՈՆԱՅԻՆ ՈՒՍՈՒՑՄԱՆ ՄՈԴՈՒԼ  

Ծրագրի կայքում կստեղծվի ՔՀԿ-ների ինկուբատորների էլեկտրոնային ուսուցման 

մոդուլ/շտեմարան, որտեղ մուտք գործելու հնարավորություն կունենան ՔՀԿ-ների 

ինկուբատորների մասնակից ՔՀԿ-ները։ ՔՀԿ-ների ինկուբատորների կրթական էլեկտրոնային 

մոդուլ/շտեմարանը կպարունակի այնպիսի կարևորագույն  փաստաթղթեր, ինչպիսիք են՝ 

ձեռնարկները, սեմինարների նյութերը ու տեսաձայնագրումները, միջազգային լավագույն 

փորձի մասին ամփոփ նյութերը, տարբեր թիրախային ոլորտներում արված վերլուծությունները 

և այլն: 

 

6. ՄՇՏԱԿԱՆ ԿԱՊԸ ԻՆՈՒԲԱՏՈՐՆԵՐ ԱՆՑԱԾ ՔՀԿ-ՆԵՐԻ ՄԻՋԵՎ 

Ինկուբատորների ՔՀԿ-ների հնարավորությունները ներկայացնելու, գաղափարները և 

տեղեկատվությունը տարածելու, ինչպես նաև ամենօրյա աշխատանքները ադյունավետորեն 

իրականացնելու համար սոցիալական հարթակներում կստեղծվեն խմբեր, որում կընդգրկվեն 

ՔՀԿ-ների ներկայացուցիչները, մենթորները և Ծրագրի մարզային համակարգողները:     

Մասնավորապես՝ կստեղծվի փակ խումբ ՔՀԿ-ների շրջանում լայն տարածում ունեցող ֆեյսբուք 

սոցիալական ցանցում, որտեղ կպահպանվի խմբի անդամների միջև մշտական կապը, կտարվեն 

բազմապիսի քննարկումներ, կտեղադրվեն աշխատանքային փաստաթղթեր։   

 

7. ԻՆԿՈՒԲԱՏՈՐՆԵՐԻ ԳՈՐԾՈՒՆԵՈՒԹՅԱՆ  ԼՈՒՍԱԲԱՆՈՒՄԸ  

Ինկուբատորների աշխատանքը մշտապես կլուսաբանվի Ծրագրի և գործընկերների 

կայքերի, ինչպես նաև ԶԼՄ-ների միջոցով: Ծրագրի հանրային կապերի պատասխանատուն 

անմիջական կաշխատի ԶԼՄ-ների հետ՝ ապահովելով Ինկուբատորների աշխատանքի լայն 

լուսաբանումը: 


